
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রসমঞ্জরী।
২৫


মাত্র পর দেখি ভুলি লো। তোমায় যেমন প্রীতি, পর সঙ্গে সেই রীতি, কহিলাম আপনার দোষ গুণ গুলি লো॥ কি করে ধর্ম্মের ভয়, লোক লাজে কিবা রয়, দেখিতে পরের মুখ ফিরি কুলি কুলি লো। তুমি যদি হও রুষ্ট, অন্যা করিবেক তুষ্ট, ইহা বুঝে মোর সঙ্গে ছাড়্যা দেহ ঠুলি লো॥



অথ ধৃষ্ট।




 দোষ দেখ্যা একবার, কৈলে নানা তিরস্কার, লাজ খায়্যা আনু ফিরে তবু দয়া হলো না। ভুজ পাশে বান্ধ্যা ধর, নিতম্ব প্রহার কর, দশনেতে কর ক্ষত অভিমানে গলো না॥ দূর কৈলে দূর নব, গালি দিলে সয়্যা রব, আমারে সহিল সব, তোমারেতো সলো না। পুরুষ পরশ মণি, যারে ছোঁয় সেই ধনী, ইহা বুঝে অনুক্ষণ দূর দূর বলো না॥




অথ শঠ।




কালি কয়েছিনু, আনিতে ভুলিনু, ক্ষম সেই অপরাধ। যে বল করিব, যাহা চাহ দিব, পুরাহ সকল সাধ। অঙ্গেতে যে দাগ, তোমারি সোহাগ, মিথ্যা দেহ অপবাদ। আমার পরাণ, হরিণী সমান, তোমার চক্ষু নিষাদ॥




অথ উপপতি।




নিজ নারী আছে ঘরে, যাহা বলি তাহা করে, নানা রূপ গুণ ধরে, তাহে মন রয় না। করিতে অন্যার সঙ্গ, সদাই সরস অঙ্গ

